4. Optik şüşələr

Korreksiyaedici linzalar
Gözün refraksiyasını müəyyən etmək və ametropiyanı korreksiya etmək üçün optik şüşələrdən istifadə olunur. Onlar toplayıcı və səpələyici, sferik və silindrik olurlar.
Toplayıcı linzalar. Belə linzalardan paralel şüalar keçərək toplanan şüalara çevrilirlər və linzanın baş fokusunda toplanırlar. Onlar müsbət adlanır və "+" işarəsi ilə işarə olunurlar (sph convex).
Səpələyici linzalar mənfi linzalar adlanır " - " işarəsi ib işarə olunur (sph concave). Bu linzalardan keçən paralel şüalar səpələnən şüalara çevrilirlər. Bu şüaların xəyali fokusu, bilavasitə linzanın önündə, bu şüaların xəyali kəsişmə yerində yerləşir.
Hal-hazırda еуnək korreksiyası üçün yalnız qabarıq-çökük şüşələr – müsbət və mənfi menisklər istifadə olunur. Onlar nəinki linzanın mərkəzindən, həmçinin onun yan hissələrindən yaxşı görməyə imkan verir.
Astiqmatizmin korreksiyası üçün toplayıcı və səpici silindrik istifadə olunur. Onlar silindrin bir kəsiyindən (toplayıcı) və уa silindrin qəlibindən (səpələyici) ibarətdir. Silindrik şüşələrdə müxtəlif meridianlardakı paralel şüalar müxtəlif cür sınır: silindrin oxuna müvafıq gələn səthdən keçərkən şüalar istiqamətini dəyişmirlər. 
Müxtəlif tipli dəstlərdə şüşələr eyni qaydada yerləşdirilir. Linzalar optik qüvvələrinin artma dərəcəsi ardıcıllığı ilə düzülmüşdür: zəiflər 5 dptr intervalla, orta qüvvədə - 0,5-1,0 dptr intervalla, güclülər - 2 dptr intervalla. Нəг bir dəstdə eyni qüvvəli 2 şüşə olur, həг cüt, optik qüvvə və işarə göstəricisi olan xüsusi oyuqda yerləşir, bu cür işarə, həmçinin oyuqdakı müvafiq linza üzərində də var. Bundan başqa müxtəlif tipli linzaların kənarları müxtəlif rəngdə olur, silindrik şüşələrin üzərində əlavə olaraq oxun istiqaməti də göstərilir.
Optik   şüşələrin   növü   və   qüvvəsinin  hesablanması.
Praktikada oftalmoloqlar üçün çox zaman eynəklərin optik qüvvəsini təyin etmək zərurəti yaranır. Bunun üçün xüsusi cihazlar – dioptrimetrlər möycuddur. Neytrallaşdırma üsulu da kifayət dərəcədə dəqiqdir: bu zaman qüvvəsi təyin olunacaq şüşə göz önündə hərəkət etdirilir və eyni zamanda hər hansı hərəkətsiz bir obyekt gözlə fıksə olunur. Bu zaman sanki predmet göz önündə hərəkət edir. Əgər predmet şüşə ilə eyni istiqamətdə hərəkət edərsə şüşə səpələyicidir, predmet şüşə ilə əks-istiqamətdə hərəkət edərsə şüşə toplayıcıdır. Sonra qüvvəsi təyin olunacaq şüşə önünə əks işarəli şüşə tutulur və tədricən onun qüvvəsini artıraraq şüşə hərəkət etdikdə, predmetin hərəkətinin dayandığı an qeyd olunur, yəni təyin olunan linzanın neytrallaşması anı qeydə alınır. Həmin şüşənin qüvvəsi əks işarə ilə yoxlama linzasının qüvvəsinə bərabər olacaq.
